
Загипа Саттарова Карабатыровна,
«Аққу – бөбекжай» тәрбиешісі,
Қарағанды облысы,
Абай қаласы 
             
              Табиғатты қорғайық

   
Ұйымдастырылған оқу қызметі
Білім беру саласы: Әлеумет, шығармашылық	
Бөлімі: Экология негіздері, аппликация
Білімділігі: балаларға табиғат - біздің тіршілік көзіміз, баға жетпес байлығымыз 
екенін ұғындырып, оның пайдасын түсіндіру
Дамытушылығы: балалардың сөздік  қорын байытып,  қабылдау, есте сақтау  қабілеттерін, ұсақ қол моторикасын дамыту, жұлмалап жырту әдісін, қайшымен қиып жасауды бекіту	
Тәрбиелілігі: балаларды қоршаған ортаны, елін, жерін сүюге, табиғатқа сүйіспеншілікпен қарауға, мейірімділікке, ізгілікке тәрбиелеу, экологиялық тәрбие беру
Көрнекіліктер: теледидардан слайд, табиғат бұрышындағы макеттер (тау, көлшік, гүлдер)
Сөздік  жұмысы: тау, күн, ай, су, өсімдіктер, адамдар, құстар, балықтар
Билингвалды компонент:   тау -гора -mountain, күн - солнце- sun, ай - луна- moon, су- вода- water, өсімдіктер -растения- plants, адамдар- люди -people, құстар- птицы- birds, балықтар-рыбы- fish
Әдіс-тәсілдер: сөздік, әңгімелеу,  практикалық, түсіндіру, көрсету, бой сергіту, сұрақ-жауап,  қорытындылау
	   Қызмет 
    кезеңдері
	Тәрбиешінің  қызметі 

	Балалардың
қызметтері

	Мотивациялық қызығушылық
	Тәрбиеші: - Балалар, бізге қонақтар келді. Орнымыздан тұрып қонақтармен үш тілде  амандасып алайық. 
-Жарайсыңдар! Енді көңілімізді көтеріп алайық. Ол үшін жартылай шеңберге тұрайық.
Шаттық шеңбері:
Табиғатымыз тамаша, 
 Көз тоймайды қараса. 
Табиғатты аялап, 
Жүрейікші балаша. 
Сәлем саған, нұрлы Күн! 
Сәлем саған, Жер Ана! 
Сәлем саған,  Аспан Ата!
Сәлеметсіз бе, достарым! 
Балалардың оқу қызметіне қызығушылығын арттыру: Тәрбиеші: - Балалар, қазір
жылдың қай мезгілі? 
-Оны қалай білдіңдер? 

-Балалар, біз өткен оқу қызметінде  табиғатпен таныстық. Сонымен табиғат дегеніміз не екен? 
Оларға нелер жатады? 
-Жарайсыңдар, енді осы сөздерді үш тілде айтып шығайық:
 Билингвалды компонент:   тау -гора -mountain, күн - солнце- sun, ай - луна- moon, су- вода- water, өсімдіктер -растения- plants, адамдар- люди -people, құстар- птицы- birds, балықтар-рыбы- fish
Олай болса теледидарға қарап еліміздің табиғатын тамашалайық. 
- Балалар, мен сендерді табиғатқа саяхатқа шақырғым келіп отыр. Шығамыз ба?
- Кәне кеттік.
	Балалар қонақтармен амандасады:
- Сәлеметсіздер ме!
- Здравствуйте!
-Хеллоу!



Балалар жарты шеңбер бойына   тұрып, қимылдарын орындайды, сөздерін қайталайды.





Балалар: 
- Көктем.
- Күн жылынды, қар еріді, ағаштар бүршік жарды.


-Бізді қоршаған орта.
- Тау, күн, ай, су, өсімдіктер, адамдар. 

Балалар үш тілде айтып шығады.




Балалар теледидардан еліміздің табиғатын тамашалайды.


- Иә.

	Ұйымдастыру- іздестіру
	Безендірілген тау, гүлдер бұрышына келеді.
Тәрбиеші: - Балалар, қараңдаршы мына жер қандай керемет! Гүлдер өсіп жайқалып тұр. Кенет жұлынған гүлдерге көздері түседі: - Мына гүлдерді жұлып кетіпті. Балалар, осылай гүлдерді жұлуға, ағаштарды сындыруға бола ма?
[bookmark: _GoBack]- Олардың бізге не пайдасы бар?

-Ал, ағаштардан не аламыз?

-Ауамыз таза болу
үшін не істеу керек балалар? 


- Балалар, енді мына гүлдерді отырғызып, табиғатқа көмек берейік.
- Жарайсыңдар, табиғат жайлы тақпақ айтайықшы.
Көркем сөз:
1. Қандай сұлу табиғат! 
Тіршіліктің анасы. 
Қорғай біл, ей адамзат, 
Табиғат – елдің анасы. 
2. Табиғат деген –Жер ана, 
Балалар оны бағала. 
Табиғат деген – Туған жер, 
Қорғайды оны барлық ел. 

- Жарайсыңдар, енді саяхатымызды жалғастырайық.
Кішкене көлшікке келеді. 
-Балалар, су қандай дыбыс шығарады?
-Ал, мына көлшік көңілсіз ғой. Ой, қараңдаршы мұнда қоқыс тастап кетіпті. Кәне қоқыстарды жинайық. 
- Ой, балалар сонда да судың көңілді дыбысы шықпайды. Мұнда балықтар көрінбейді ғой. Мүмкін көлшікке балық жасап берерміз.
Тәрбиеші жасалу жолдарын түсіндіреді, көрсетеді: - Үстел үстінде қағаз, кайшы, балық суреттері тұр. Алдымен қағазды  ұсақтап жыртып аламыз. Жыртып алған қиындыны балық суретіне желіммен жапсырамыз. Балалар қайшымен жұмыс жасағанда қауіпсіздік ережесін естен шығармаймыз.
- Шаршаған боларсыңдар сергіп алайық.
Сергіту сәті:
Теледидардан көрсету.
"Көңілді күн"

- Енді қиындымен жасаған балығымызды сызық бойымен  қиып шығамыз. 
Тәрбиеші балалардың жұмысын қадағалайды және көмектеседі.
Енді өзіміз жасаған жұмысымызға баға берейікші. 

- Жарайсыңдар енді балығымызды көлшікке жіберейік.
Сол кезде судың сылдырлаған дыбысы шығады.
-Естідіңдер ме, балалар су сендерге риза болды. Сылдырлап күліп жатыр.

Енді тобымызға қайтайық.
	Балалар тамашалайды.



       

Жоқ, болмайды.      
- Олар ауаны тазартады, ауланы көркейтеді. Гүлдерден дәрі жасайды.        
- Кітап, орындық, қалам, үстел жасаймыз.
 -Қоқыстарды әр
жерге тастап ластамау керек, өрттен сақ болу керек, ағаштарды , гүлдерді көбірек  отырғызу  керек.
Балалар гүлдерді отырғызады.

Балалар тақпақ айтады.



Балалар тамашалайды.


-Сылдырлайды.

Балалар қоқыстарды жинайды.

- Жарайды.
Балалар тыңдайды, есте сақтайды.
Тәрбиешінің көрсеткеніндей қағазды жыртып алып, балық суреті үстіне желіммен жапсырады.



Теледидарға қарап сергіту сәтін орындайды.
Балалар балық суретін айналдыра қиып алады. 
Балалар өз жұмыстарын бағалап, әңгімелейді.
 Балалар қуанып балықтарын көлшікке жібереді.



Балалар орындарға жайғасады.

	Рефлекстік -түзетушілік
	Оқу қызметін қорытындылау.

- Біз қайда бардық?

- Онда не көрдік?

- Не істедік?
 

Балаларды мадақтау.
 Хормен:
Табиғат Ана, сені сүйеміз,  Басымызды  иеміз!                                            
	Сұрақтарға жауап береді.
- Табиғатқа саяхатқа шықтық.
-Тау, гүлдер, көлшік көрдік.
- Гүл отырғыздық, балық жасадық, қоқыс жинадық.

Қонақтармен қоштасады:
- Сау болыңыздар!
Балалар қуанады.



Күтілетін нәтиже: 
Нені біледі: қоршаған әлемге, тіршіліктің бәріне мейіріммен қарауды, қорғай білуді түсініп, білді;
Қандай түсініктерді игерді: гүлдердің  пайдасы, ағаштың адам өміріне керек қажеттіліктері туралы түсініктерді игерді;
Меңгерген дағдылары мен іскерліктері: дәстүрлі  емес  жұлмалап  жырту  әдісімен   сары түсті  қағазды жыртып, желімді, қайшыны  пайдалана отырып балықты жасады.	

